
1 Өрт қауіпсіздігінің жалпы талаптары  

 

1.1 Осы нұсқаулық «Қ.И.Сәтбаев атындағы ҚазҰТЗУ» КЕАҚ (бұдан  әрі 

- Университет) өрт қауіпсіздігінің негізгі талаптарын айқындайды және 

барлық қызметкерлер мен студенттердің орындауы үшін міндетті болып 

табылады. 

1.2 Университеттің құрылымдық бөлімшелеріндегі өрт қауіпсіздігін 

қамтамасыз етуге тиісті құрылымдық бөлімшелердің басшылары немесе 

оларды алмастыратын тұлға жауапты болады. 

1.3 Әрбір қызметкер (білім алушы) өзінің жұмыс (оқу) орнында өрт 

қауіпсіздігі ережелерін сақтауға жауапты. Ол белгіленген өртке қарсы 

режимді қатаң сақтауға, бастапқы өрт сөндіру құралдарын қолдана білуге 

және өрт болған жағдайда эвакуациялау тәртібі мен жолдарын білуге тиіс. 

1.4 Өрт қауіпсіздігі талаптарын бұзған тұлғалар заңда белгіленген 

тәртіппен жауапқа тартылады. 

1.5 Келушілердің, іссапармен келген жұмыскерлер мен 

тағылымдамашылардың өрт қауіпсіздігі ережелерін сақтау жауапкершілігі 

аталған азаматтар келген құрылымдық бөлімшелердің басшыларына, оларды 

алмастыратын тұлғаларға жүктеледі. Барлық келушілер бөлімше басшысының 

өкімімен нұсқаулықтан өтіп, жұмысқа жіберілуі керек. 

1.6 Университет қызметкерлері Азаматтық қорғаныс, өртке қарсы 

қауіпсіздік және еңбекті қорғау штабында (бұдан әрі - АҚӨҚҚжЕҚШ) өрт 

қауіпсіздігі бойынша кіріспе нұсқамадан өтіп, қол қойып танысқан соң ғана 

жұмысқа жіберіледі. 

1.7 Қайталама нұсқаманы бөлімше басшысы 6 айда 1 рет өткізеді, 

нұсқаманы тіркеу журналына жазба жүргізеді. 

 

2 Лауазымды тұлғалардың өрт қауіпсіздігін қамтамасыз ету 

жөніндегі міндеттері  

 

Құрылымдық бөлімшелердің басшылары бөлімшеде өртке қарсы 

қауіпсіздік режимін белгілейді және қолдайды және бұл үшін Қазақстан 

Республикасының қолданыстағы заңнамасы бойынша дербес жауапты 

болады. Олар: 

2.1 осы нұсқаулықтың талаптарын білуге және қатаң сақтауға, 

белгіленген өртке қарсы режимді сақтауға; 

2.2 бөлімше қызметкерлерімен өртке қарсы нұсқамалықтар өткізуге;  

2.3 бастапқы өрт сөндіру құралдарының құрылымын білуге және өрт 

туындаған жағдайда оларды қолдана білуге, қарамағындағы жұмыскерлерге 

өрт сөндіру құралдарын қолдану ережелерін, өрт туындаған жағдайдағы іс-

әрекетті үйретуге; 

2.4 барлық қарамағындағы жұмыскерлерге өрт кезінде эвакуация 

жоспарын, эвакуация жолдарының орналасуын және үй-жайлардан шығу 

тәртібін жеткізуге; 

2.5 жұмыскерлер мен студенттердің бөлімше үй-жайларында өрт 

қауіпсіздігі ережелерін сақтауын жеке өзі және өрт қауіпсіздігіне жауапты 

тұлғалардың көмегімен бақылауға; 

2.6 адамдарды эвакуациялау жолдары мен эвакуациялық шығу 

жолдарын үйіп тастамауға; 

2.7 мемлекеттік сатып алу секторына (бұдан әрі - МСАС) бастапқы өрт 

сөндіру құралдарын жөндеуге және қызмет көрсетуге және жарамсыз болып 

қалғандарды ауыстыру үшін сатып алуға жазбаша өтінімдерді уақтылы 

беруге; 

2.8 Бөлімше үй-жайларында адамдарға өрт туралы автоматты хабарлау 

жүйелерін және автоматты дабыл беру жүйелерін монтаждаудың тұтастығын 

қадағалауға; 

2.9 бөлімшеде жөндеу және монтаждау жұмыстарын жүргізу кезінде 

жұмысшылардың өрт қауіпсіздігі ережелерін сақтауын қадағалауға, әрбір 

нақты жағдайда Инфрақұрылымды басқару департаментінің (бұдан әрі-ИБД) 

және АҚӨҚҚжЕҚШ басшылығы арқылы от жұмыстарын жүргізуге рұқсат 

ресімдеуге;  

2.10 бөлімшенің көрнекті орындарында өрт болған жағдайда адамдарды 

эвакуациялау сызбасының, бастапқы өрт сөндіру құралдарының, өрт күзетін 

шақыруға арналған телефондардың орналасуы туралы белгісі бар болуын 

қамтамасыз етуге міндетті. 

 

3 Іргелес аумақтардың өрт қауіпсіздігіне қойылатын талаптар  

 

3.1 Университет аумағы өртке қарсы аралық шегінде жану 

қалдықтарынан, қоқыстардан, ыдыстардан, сарғайып түскен жапырақтардан, 

құрғақ шөптерден және басқа да жанғыш материалдардан уақтылы 

тазартылуы тиіс. 

3.2 Ғимараттарға, құрылыстарға, ашық қоймаларға, сыртқы өрт 

сатыларына және өртке қарсы сумен жабдықтау көздеріне жолдар, өтпелер 

мен кіреберістер өрт техникасының өтуі үшін әрқашан бос болуы және 

жарамды күйде ұсталуы, ал қыста қардан тазартылуы тиіс. 

3.3 Объектіге іргелес аумақта: жолдарды, ғимаратқа кіреберістерді, 

сыртқы есіктерді, сондай-ақ қосалқы шығуларға, сыртқы, өрт және 

эвакуациялық сатыларға, гидранттарға кіреберістерді үйіп тастауға тыйым 

салынады;  

1) ғимараттың қабырғаларына іргелес аумақтарға, әртүрлі ойықтары бар 

учаскелерге жану қалдықтарын, қоқыстарды, ыдыстарды тастауға; 

2) көлік тұрағын, ғимараттар (қондырғы) мен имараттар құрылысын, 

оның ішінде уақытша, өртке қарсы аралық шегінде салуға;  

3) өрт сөндіру техникасының өтуіне кедергі келтіретін ғимараттар мен 

имараттардың өту жолдарына автокөлікті қоюға, сондай-ақ өрт гидранттары 

орнатылған құдықтар қақпағының үстіне автокөлік қоюға;  

4) от жағуға, қалдықтар мен ыдыстарды жағуға жол берілмейді. 

 

4 Ғимараттарды, үй-жайларды және жабдықтарды ұстауға 

қойылатын талаптар  

 

4.1 Белгіленген тәртіппен әзірленген және бекітілген жобалау-сметалық 

құжаттамасыз ғимараттардың, құрылыстардың функционалдық міндетін 

өзгертуге, күрделі жөндеу, техникамен қайта жарақтандыру, 

реконструкциялау және қайта жоспарлау жүргізуге тыйым салынады. 

4.2 Үй - жайлардың жаңа міндетіне сәйкес көлемдік-жоспарлау және 

құрылмалық шешімдер өзгерген кезде Техникалық регламенттер мен 

нормативтік құжаттарда белгіленген өрт қауіпсіздігі саласындағы 

талаптардың сақталуы қамтамасыз етілуі керек. 

4.3 Үй-жайларды жалға алу кезінде жалға алушылар ғимараттың түріне 

қарай белгіленген тәртіппте бекітілген өрт қауіпсіздігі саласындағы 

нормативтік құжаттардың талаптарын орындайды.  

4.4 Өртке әкелуі мүмкін ақаулары бар жабдықтармен, қондырғылармен 

және білдектермен, сондай-ақ температураның, қысымның және қауіпсіздік 

шарттарымен реттелетін басқа да параметрлердің берілген режимдерін 

бақылауды қамтамасыз ететін бақылау-өлшеу аспаптары мен технологиялық 

автоматика ажыратылған кезде жұмыс жүргізуге жол берілмейді. 

4.5 Құрылыс құрылымдарының отқа төзімді жабындыларын (отқа 

төзімді қасиеттерінің жоғалуы мен нашарлауын қоса алғанда, сылақ, арнайы 

бояулар, лактар, сылағын), жанғыш әрлеу және жылу оқшаулағыш 

материалдарын, жабдықтың металл тіректерін бұзуға тыйым салынады.  

4.6 Шатыр үй-жайларының, сондай-ақ технологияның шарттары 

бойынша адамдардың тұрақты болуын талап етпейтін техникалық қабаттар 

мен жертөлелердің есіктері құлыппен жабылуы тиіс. Көрсетілген үй 

жайлардың есіктеріне кілттердің сақталатын орны туралы ақпарат ілінеді. 

4.7 Ғимараттар мен үй-жайлардағы өртке қарсы жүйелер мен 

қондырғылар (өрт автоматикасы құралдары, адамдарды өрт туралы хабардар 

ету жүйелері) жарамды жұмыс күйінде ұсталуы тиіс. 

4.8 Есіктерді өздігінен жабуға арналған құрылғылар (жеткізгіштер) 

жарамды күйде болуы тиіс. Өртке қарсы немесе түтінге қарсы есіктердің 

(құрылғылардың) қалыпты жабылуына кедергі келтіретін қандай да бір 

құрылғыларды орнатуға жол берілмейді. 

4.9 Эвакуация жолдарындағы есіктер еркін және ғимараттан шығу 

бағыты бойынша ашылуы тиіс.  

4.10 Үй-жайларда орналасқан өрт сөндіру құралдары мен электр 

аспаптарына дәліздер, тамбурлар арқылы бару жолдары тәулік бойы ашық 

тұруы керек. Бұл үшін жауапкершілік бөлім басшысына жүктеледі. 

4.11 Ғимараттар мен имараттардың сыртқы өрт сатылары мен 

шатырларындағы (жабындағы) қоршаулары жарамды күйде ұсталуы тиіс және 

кемінде бес жылда бір рет пайдалану сынақтарынан өтуі тиіс.  

4.12 Күн сайын, жұмыс аяқталғаннан кейін үй-жайларды мұқият қарап 

шығу, жұмыс орындарын жинау, технологиялық процестің шарттары 

бойынша тәулік бойы жұмыс істеуі тиіс электр жабдықтарын қоспағанда, 

электр жабдықтары мен электр желілерін токтан ажырату қажет. 

4.13 Үй-жайларда рұқсат етілген өрт қауіпті жұмыстар жүргізілген 

жағдайда, олар аяқталғаннан кейін кемінде 3 сағат ішінде өрттің жанама және 

тікелей белгілерінің, түтін, жану иістерінің, тікелей түтіндеудің және т.б. 

болмауын бақылау қажет. Бұл үшін жауапкершілік жұмыс жетекшісіне 

жүктеледі. 

4.14 Өртке әкелуі мүмкін пиротехникалық бұйымдар мен ашық от 

көздерін қолданумен жүргізілетін арнайы от әсері бар шараларды жүргізу 

қажет болған жағдайда жауапты қоюшы (бас режиссер, көркемдік жетекші, 

шебер-демонстрант) белгіленген тәртіппен өрттің алдын алу жөніндегі 

шараларды әзірлеуі, жүзеге асыруы және келісуі тиіс. 

4.15 От қауіпті және жарылыс қауіпті заттар сақталатын үй-жайларда 

көрнекті орындарда үй-жайлардың өрт қауіпсіздігіне жауапты тұлғалар және 

өрт күзетін шақыру телефонының нөмірі көрсетілген тақтайшалар ілінуі тиіс.  

4.16 Эвакуациялау жолында жанған кезде жанғыш және уытты өңдеу 

материалдарды, кілемдерді және үстіңгі бетке жануды тез таратуға қабілетті 

басқа еден төсеніштерін пайдалануға тыйым салынады.  

4.17 Университеттің ғимараттарында, имараттары мен құрылыстарында 

тыйым салынады:  

1) арнайы бөлінбеген орындарда темекі шегуге. Университеттің барлық 

үй-жайларында және аумағында темекі шегуге тыйым салынады (2016 жылғы 

15 қаңтардағы № 05-п бұйрық);  

2) жертөлелер мен жертөле қабаттарында тез тұтанатын сұйықтықтарды 

(бұдан әрі - ТТС) және жанғыш сұйықтықтарды (бұдан әрі - ЖС), ұнтақты 

сақтауға және қолдануға; 

3) жарылғыш заттарды, газдары бар баллондарды, аэрозольды 

қаптамадағы тауарларды, целлулоид пен басқа да жарылыс-өрт қауіпті заттар 

мен материалдарды сақтауға және қолдануға;  

4) үй-жайларды бензин, керосин және басқа да тез тұтанатын сұйықтар 

мен жанғыш сұйықтарды қолдану арқылы жиыстыруға, сондай-ақ қатып 

қалған құбырларды дәнекерлейтін шамдармен және басқа да ашық отты 

пайдалану арқылы қыздыруға; 

5) қандай да бір материалдар мен материалдық құндылықтар (арнайы 

бөлінген үй-жайларда сақталатын) сақталатын үй-жайларда тез тұтанатын 

сұйықтар мен жанғыш сұйықтарды, от қауіпті материалдар мен заттарды 

сақтауға;  

6) тазартылмаған майланған сүрту материалын қалдыруға;  

7) өндірістік учаскелерді, шеберханаларды ұйымдастыру үшін, сондай-

ақ өнімді, жабдықты, жиһазды және басқа да заттарды сақтау үшін 

шатырларды, техникалық қабаттарды, желдеткіш камераларды және басқа да 

техникалық үй-жайларын пайдалануға; 

8) лифт залдарында қоймалар, дүңгіршектер, дүкен орналастыруға;  

9) жанғыш материалдар қоймалары мен шеберханаларды 

орналастыруға, егер оларға кіреберіс жалпы баспалдақ торларынан 

оқшауланбаған болса, жертөлелер мен жертөле қабаттарында өзге де 

шаруашылық үй-жайларды орналастыруға; 

10) эвакуациялық және қосалқы шығу есіктерін тығыз жабуға. Үй-жайда 

адамдар болған жағдайда, есіктерді оңай ашылатын ілмекпен ғана құлыптауға 

рұқсат етіледі; 

11) эвакуация жолдарында өрттің қауіпті факторларының таралып 

кетуіне кедергі келтіретін әр қабаттағы дәліздердің, холлдардың, фойелердің, 

тамбурлардың және баспалдақ алаңының, басқа да жобада көзделген 

эвакуациялық шығу есіктерін алып тастауға; 

12) көршілес секцияларға өту жолдары мен сыртқы эвакуациялық 

баспалдаққа шығу жолдарын жиһазбен, жабдықтармен және басқа да 

заттармен жауып тастауға; 

13) бекітілген белгіленген тәртіпте, арнайы нормалар мен ережелердегі 

шарттарды қоспағанда, ғимараттардың барлық қабаттарының терезелері мен 

жертөлелердің терезелеріне саңылаусыз тор орнатуға; 

14) баспалдақ алаңдары мен қабаттардағы дәліздерге қойма (қосалқы үй-

жай) салуға, сонымен қатар баспалдақ маршының астына және баспалдақ 

алаңына заттар, жиһаз және басқа да жанғыш материалдар сақтауға; 

15) терезе ойығы жоқ немесе түтін иісін жоятын шахтасы жоқ үй-

жайларда жанғыш тауарларды немесе жанғыш қораптардағы жанбайтын 

тауарларды сақтауға;  

16) өрт-жарылыс қаупі көрсеткіштері зерттелмеген немесе сертификаты 

жоқ материалдар мен заттарды қолдануға және сақтауға. 

 

5 Электр жабдықтарын пайдалану кезіндегі өрт қауіпсіздігі 

талаптары 

 

5.1 Университетте электр желілері мен электр жабдықтарын 

пайдалану Электр қондырғыларын орнатудың қолданыстағы қағидаларының, 

Электр қондырғыларын пайдаланудың техникалық ережелерінің, өндіруші 

кәсіпорын тұтынушыларының талаптарына сай келуі керек. 

5.2 Университет бөлімшелерінің басшылары электр жабдықтары мен 

электр желілеріне қызмет көрсетуді және техникалық пайдалануды, 



Е029Ш.06-10.8.03-2023 2023 жылғы «18» 04. №3 редакция 13 беттің  9-беті 

 

Басқарманың 2023 жылғы «18» 04. №6 шешімімен бекітілді 

 

профилактикалық тексерулерді, жоспарлы-алдын алу жөндеулерін уақтылы 

жүргізуді және электр жабдықтарын, аппаратуралар мен электр желілерін 

пайдалануды қамтамасыз етуге, анықталған кемшіліктерді уақтылы жоюға 

міндетті. 

5.3 Электр жабдықтарына қойылатын талаптар: 

5.4 Сымдар мен кабель тарамын жалғау, тұйықтау және тармақтау 

тексеру, дәнекерлеу, пісіру немесе арнайы қысқыштардың көмегімен 

орындалуы керек. 

5.5 Құрылыс және уақытша жөндеу-монтаждау жұмыстарын жүргізу 

орындарын қоректендіретін электр сымдарын қоспағанда, уақытша электр 

желілерін орнатуға және пайдалануға жол берілмейді. 

5.6 Өндірістік, қойма және басқа да жанғыш материалдары бар үй-

жайларда, сондай-ақ жанғыш қаптамадағы материалдар мен бұйымдар, электр 

шамдары жабық немесе қорғалған (шыны қалпақшалары бар) болуы керек. 

5.7 Үй-жайларда сақталатын жанғыш материалдардың шамдардан 

арақашықтығы 0,5 м кем болмауы тиіс. 

5.8 Көшпелі шырақтар шыны қорғаныш қалпақтармен және металл 

торлармен жабдықталуы керек, бұл шамдар мен басқа да тасымалданатын 

және жылжымалы электр аппаратурасы үшін қоршаған ортаға төзімді 

қабығында резеңке оқшаулағышы бар мыс өткізгіштері бар икемді 

кабельдерді қолдану қажет, көшпелі шырақтарды қосу кезінде ашалы 

розеткалары жарықтандыру қорабы ескерілуі керек.  

5.9 Жанғыш шатырлардың, жаппалардың, сондай-ақ жанғыш заттардың, 

материалдар мен бұйымдардың ашық қоймаларының (қатарларының, 

маяларының) үстінен электр тасымалдау әуе желілерін (оның ішінде уақытша 

және кабельмен төселген) орнатуға жол берілмейді. 

5.10 Электр қозғалтқыштары шаңнан үнемі тазалануы керек, электр 

қозғалтқыштарын қандай да бір жанғыш материалдармен жабуға тыйым 

салынады. 

5.11 Электр желілері мен электр аппаратурасындағы ұшқын, қысқа 

тұйықталу, кабельдер мен сымдардың жоғары қызуына әкеп соғуы мүмкін 

барлық ақаулар дереу жойылуы керек, ақаулы электр желілері мен электр 

жабдықтары өрт қауіпсіз күйге келтірілгенге дейін дереу ажыратылуы тиіс. 

5.12 Барлық үй-жайлардағы (олардың мақсаттарына қарамастан) жұмыс 

соңында жабылып, бақыланбайтын барлық электр қондырғылары мен электр 

аспаптары (кезекші және авариялық жарықтандыруды, өртке қарсы қорғаныс 

қондырғыларын, сондай-ақ технологияның талабы бойынша тәулік бойы 

жұмыс істейтін қондырғыларын қоспағанда) токтан ажыратылуға тиіс. 

5.13 Электр қондырғыларын пайдалану кезінде сымдардың, 

кабельдердің, электр қабылдағыштардың және басқа да осындай жұмыстарды 

жүргізуге құқығы бар мамандар оқшаулау кедергісіне үнемі өлшеу жүргізіп 

отыруы қажет.  

5.14 "Шығу" жарық көрсеткіштері жарамды күйде болуы және үнемі 

қосулы болуы тиіс. 

5.15 Электр қондырғыларын пайдалану кезінде:  

1) дайындаушы кәсіпорындардың ұсынымдарына (нұсқаулығына) сай 

келмейтін жағдайда немесе өрт жағдайына әкеп соғуы мүмкін ақаулығы бар 

электр аппараттары мен құралдарды қолдануға, сонымен қатар қорғаныш 

қасиетін жоғалтқан немесе зақымдалған сымдар мен кабельдерді пайдалануға; 

2) бүлінген розеткаларды, ажыратқыштарды және басқа да электр 

орнату бұйымдарын пайдалануға;  

3) электр сымдарын байлауға және бұрауға, сондай-ақ сымдар мен 

шамдарды тартып алуға, электр сымдарына шамдарды іліп қоюға;  

4) роликтерді, ажыратқыштарды, ашалы розеткаларды киім мен басқа 

заттарды ілу үшін пайдалануға;   

5) радио және телефон сымдарын электр желілерін тарту үшін 

қолдануға; 

6) шырақтардың шыны жабық қалпақтарын алуға;  

7) электр шамдары мен шырақтарды қағазбен, шүберекпен және басқа 

да жанғыш материалдармен орауға, сондай-ақ оларды көтерілген 

қалпақшалармен (диффузорлармен) тасымалдауға;  

8) электр үтіктерді, электрплиткаларын, элетр шәйнектерін және басқа 

электр жылыту аспаптарын жылу қорғанысы, өрттің туындау қаупін 

болдырмайтын арнайы тұғырларсыз (қоректендіру негіздері, қыздыру 

дискілері) пайдалануға, егер дайындаушы-кәсіпорынның нұсқаулығында 

олардың болуы көзделген болса;  

9) желіге қосылған электр жылыту аспаптарын қараусыз қалдыруға;  

10) транзиттік электр сымдары мен кабель желілерін қойма үй-жайлары 

арқылы жүргізуге;  

11) стандартты емес (қолдан жасалған) электр жылыту аспаптарын 

қолдануға, калибрленбеген балқымалы ендірмені немесе шамадан тыс 

жүктемеден және қысқа тұйықталудан қорғайтын басқа да қолдан жасалған 

аппараттарды пайдалануға;      

12) қолданыстағы электр желісіне жаңа электр-тұтынушыларды қосуға, 

ұйымдағы электр шаруашылығына жауапты тұлғаның келісімінсіз қосымша 

электр розеткаларын, үшайырды, ұзартқыштарды орнатуға;  

13) қызметтік үй-жайларда электр желісін еден бойымен жүргізуге; 

14) электр қалқандарға, электр қозғалтқыштарға және іске қосу 

аппаратураларына жанғыш (оның ішінде тез тұтанатын) заттар мен 

материалдарды салуға (жинауға) тыйым салынады. 

6  Бастапқы өрт сөндіру құралдарын ұстауға қойылатын өрт 

қауіпсіздігі талаптары 

 

6.1 Бастапқы өрт сөндіру құралдары оларға берілген паспорттық 

деректерге сәйкес ұсталуы керек. Тиісті сертификаты жоқ өрт сөндіру 

құралдарын қолдануға тыйым салынады. 

6.2 Үй-жайларда орналастырылған әрбір өрт сөндіргіштің сыртында ақ 

бояумен жазылған реттік нөмірі болуы керек. 

6.3 Өрт сөндіргіштер үнемі жарамды күйде сақталуы керек, мерзімді 

(кемінде жылына бір рет) тексерістен өткізіліп және уақытында қайта 

зарядталып тұруы керек. Қайта зарядтауға жіберілген өрт сөндіргіштердің 

орнына зарядты өрт сөндіргіштерді алмастыру керек. 

6.4 Университеттің бөлімше басшысы бастапқы өрт сөндіру құралдарын 

алуға, жөндеуге, пайдалануға даярлығын және сақталуына жауапты тұлғаны 

тағайындауы керек. 

6.5 Ұнтақты өрт сөндіргіштер бес жылда бір рет зарядтау станциясынан 

немесе лицензиясы бар арнайы ұйымдардан куәландырудан өтуі тиіс. 

6.6 ЭЕМ, телевизиялық, радиоэлектронды және т.б. жабдықтары бар үй-

жайларды қорғау кезінде өрт сөндіргіш заттың жабдықтарға әсер ету 

ерекшелігін ескеру керек. Мұндай үй-жайлар көмірқышқылды өрт 

сөндіргішпен жабдықталады.  

6.7 Көмірқышқылды өрт сөндіргіштердің заряд массасын бақылау екі 

жылда бір рет жүргізіледі.  

 

7 Өрт немесе айқын белгілері бақылаусыз жану анықталған 

жағдайдағы міндеттер мен іс-әрекеттер 

 

7.1 Құрылымдық бөлімшенің басшысы: 

1) 101, 112 телефоны бойынша өрт күзетіне және Шұғыл қызмет көрсету 

орталығы (бұдан әрі - ШҚКО) мен Университеттің АҚӨҚҚжЕҚ штабының 

кезекші персоналына, қызметкерлер мен білім алушыларға өрт туындағаны 

туралы хабарлауға; 

2) қызметкерлер мен білім алушыларды қауіпсіз жерге шығаруды 

ұйымдастыруға; 

3) адамдардың қаза болу қаупі туындаған жағдайда өрт күзеті келгенге 

дейін барлық қолда бар күштер мен құралдарды пайдалана отырып, оларды 

құтқаруды дереу ұйымдастыруға; 

4) мүмкіндігінше материалдық құндылықтарды эвакуациялауды 

ұйымдастыруға;  

5) өрт күзеті, жедел жәрдем бөлімшелерінің кездесуін ұйымдастыруға, 

жану ошағына ең қысқа жолды таңдауға көмек көрсетуге, өртті тез арада 

жоюға ықпал ететін мәліметтерді беруге; 

6) өрт сөндіру кезінде өрт күзетіне көмек көрсетуге міндетті. 

7.2 Әрбір қызметкер: 

1) өрт анықталған жағдайда тез арада барлық қызметкерлерге және 

бірінші кезекте бөлімше басшыларына, сонымен қатар ШҚКО 

қызметкерлеріне хабарлауға, өрт қабылдағышы тетігін қосуға; 

2) 101 телефоны арқылы өрт сөндіру қызметіне өрттің шыққаны туралы 

дереу хабар беруге, мекен-жайын, өрттің шығу орнын, аты-жөнін және өрт 

сөндіру қызметі диспетчерінің сұрақтарына жауап беруге; 

3) барлық жұмысты тоқтатып, үй-жайлардан шығуға; 

4) өрт сөндіру қызметі келгенге дейін, егер адам өмірі мен денсаулығына 

зиян келмейтін болса, қолдан келгенше өртті сөндіру шараларын қолдануға 

міндетті. 

Өзгерістерді тіркеу парағына _________________ 
                       құжатты белгілеу  

 
Өзгеріс- 

тің 

реттік 

нөмірі 

Құжаттың 

бөлімі, 

тармағы 

Өзгерістің түрі 

(ауыстыру, 

жою, қосу) 

Хабарлама 

ның нөмірі 

мен күні 

Өзгеріс енгізілді 

Күні 
Тегі мен аты-жөні, 

қолы, лауазымы 

                

 

 

 

 


